
অধ্যায়-২: ব্যবসায় পরিবেশ


প্রশ্ন: ১০ মিসেস পাখি চাঁপাইনবাবগঞ্জের একজন বাসিন্দা। সেখানকার আমের উৎপাদন সচরাচর বেশি হয়। তাই তিনি নতুন ধরনের ব্যবসায় শুরু করলেন, যেখানে তিনি বিভিন্ন ধরনের আচার ও আমের দ্বারা তৈরি বিভিন্ন প্রকার মিষ্টি রাখেন।

অল্পদিনের মধ্যে তার ব্যবসায়টি স্থানীয়ভাবে ব্যাপক পরিচিতি লাভ করে। তাই তিনি দেশব্যাপী তার পণ্যগুলোর প্রচার করতে চান। তিনি বিভিন্ন পাইকারি ব্যবসায়ী ও অন্য প্রতিষ্ঠানের পারস্পরিক সহযোগিতা নেওয়ার কথা ভাবছেন।

পাশাপাশি বর্তমানে প্রচলিত সামাজিক যোগাযোগের মাধ্যমে প্রচারের কথাও ভাবছেন। তবে পদ্ধতিগুলোর দীর্ঘসূত্রতা নিয়ে তিনি চিন্তিত। [ব. বো. ১৬]






ক. ব্যবসায় পরিবেশ কী? ১

খ. ব্যবসায়ের ক্ষেত্রে অভ্যন্তরীণ পরিবেশ বিবেচনার কারণ ব্যাখ্যা করো। ২

গ. উদ্দীপকে বর্ণিত মিসেস পাখি ব্যবসায় পরিবেশের কোন উপাদান বিবেচনায় এনে ব্যবসায় শুরু করেন? ব্যাখ্যা করো। ৩

ঘ. মিসেস পাখির ব্যবসায়টির দ্রুত প্রচারের জন্য বাহ্যিক পরিবেশের কোন উপাদানকে অধিক বিবেচনা করা উচিত? মতামত দাও। ৪

১০ নং প্রশ্নের উত্তর


ক ব্যবসায় প্রতিষ্ঠানের গঠন, পরিচালন ও নিয়ন্ত্রণে যেসব পারিপার্শ্বিক উপাদান বা শক্তির দ্বারা প্রত্যক্ষ বা পরোক্ষভাবে প্রভাবিত হয় সেগুলোর সমষ্টিকে ব্যবসায় পরিবেশ বলে।

খ প্রতিষ্ঠানের অভ্যন্তরে বিরাজমান যেসব উপাদান বা শক্তি ব্যবসায় কার্যক্রম পরিচালনায় ও সিদ্ধান্ত গ্রহণে প্রত্যক্ষ প্রভাব বিস্তার করে তাকে ব্যবসায়ের অভ্যন্তরীণ পরিবেশ বলে।






এরূপ পরিবেশের উপাদানের মধ্যে পরিচালনা পর্ষদ, ব্যবস্থাপক, শ্রমিক-কর্মী ব্যবসায়ের আর্থিক ও কারিগরি সমর্থ, সুনাম, নিজস্ব সংস্কৃতি ইত্যাদি বিষয় গুরুত্বপূর্ণ। এরূপ পরিবেশ বিবেচনায় না নিয়ে ব্যবসায় পরিচালনা করা সম্ভব নয়। তাই ব্যবসায়ে এরূপ পরিবেশ বিবেচনার প্রয়োজন পড়ে।

গ মিসেস পাখি ব্যবসায় পরিবেশের প্রাকৃতিক উপাদান বিবেচনায় এনে ব্যবসায় শুরু করেন। প্রকৃতি প্রদত্ত উপাদান যেগুলো মানুষ সৃষ্টি করতে পারে না সেগুলোর সমষ্টিই প্রাকৃতিক পরিবেশ। প্রাকৃতিক উপাদানগুলোর মধ্যে মাটি, জলবায়ু, নদ-নদী, পাহাড়-পর্বত ইত্যাদি অন্যতম।

মিসেস পাখি চাঁপাইনবাবগঞ্জে আচার ও আমের দ্বারা তৈরি বিভিন্ন মিষ্টির ব্যবসায় শুরু করেন। চাঁপাইনবাবগঞ্জে প্রচুর আম উৎপাদিত হয়। এখানকার আবহাওয়া এবং মাটি আম চাষের জন্য অনুকূল। প্রচুর আম উৎপাদিত হওয়ায় মিসেস পাখি এ অঞ্চলের আম থেকে বিভিন্ন পণ্য উৎপাদনের ব্যবসায় শুরু করেছেন।

তার এ ব্যবসায়ের মৌলিক উপাদান হলো আম, যেটি প্রকৃতির দান। সুতরাং মিস পাখির ব্যবসায় শুরু করার প্রধান কারণ পরিবেশের প্রাকৃতিক উপাদান।

ঘ মিসেস পাখির ব্যবসায়টির দ্রুত প্রচারের জন্য বাহ্যিক পরিবেশের প্রযুক্তিগত উপাদানকে অধিক বিবেচনা করা উচিত।

প্রযুক্তিগত পরিবেশ বলতে বিজ্ঞান ও কারিগরি শিক্ষা, গবেষণা, উন্নত প্রযুক্তির ব্যবহার, প্রযুক্তি আমদানির সুযোগ ইত্যাদি মিলিয়ে সৃষ্ট পরিবেশকে বোঝায়। এ পরিবেশের প্রভাবে নতুন নতুন ব্যবসায় ও পণ্য উদ্ভাবন সম্ভব হয়।

মিসেস পাখি আচার ও আমের দ্বারা তৈরি বিভিন্ন প্রকার মিষ্টির ব্যবসায়ের সাথে জড়িত। অল্প দিনের মধ্যেই তার ব্যবসায়টি স্থানীয়ভাবে ব্যাপক পরিচিতি লাভ করে। তাই মিসেস পাখি দেশব্যাপী তার পণ্যগুলোর প্রচার করতে চান। তিনি পণ্যের প্রচারে সামাজিক যোগাযোগ মাধ্যম ব্যবহারের কথা ভাবছেন।

সামাজিক যোগাযোগ মাধ্যম বলতে ফেসবুক, ইউটিউব, টুইটার ইত্যাদিকে বোঝায়, যেগুলো প্রযুক্তিগত পরিবেশের উপাদান। এসব যোগাযোগ মাধ্যম ব্যবহার করে মিসেস পাখি অল্প সময়ে কম খরচে দেশব্যাপী পণ্যের প্রচার করতে পারবেন।

দেশের বাইরেও সামাজিক মাধ্যমে বিজ্ঞাপন প্রচার করা যায়। অনলাইন এবং সামাজিক মাধ্যমগুলো প্রযুক্তিগত পরিবেশের উপাদান। মিসেস পাখির পণ্যের প্রচারে এ প্রযুক্তিগত পরিবেশ বিবেচনা করা উচিত বলে আমি মনে করি।

প্রশ্ন: ১১ পলি বিধৌত পদ্মাপাড়ের ছেলে ফজলু ও তপন। উর্বর মাটিতে প্রচুর ফসল ফলার কারণে তাদের পরিবারগুলো বেশ সচ্ছল ছিল। হঠাৎ নদী ভাঙনের কবলে পড়ে বিগত তিন বছরে গ্রামগুলো নদীগর্ভে বিলীন হয়ে যাওয়ায় জীবিকার তাগিদে ফজলু এখন ইটের ভাটায় কাজ করে। অন্যদিকে, তপন ব্যাংক থেকে ঋণ নিয়ে নতুন প্রযুক্তিতে নদীতে মাছ চাষ করে আজ সফল। [নটর ডেম কলেজ, ঢাকা]

ক. ব্যবসায় পরিবেশ কাকে বলে? ১

খ. অর্থনৈতিক পরিবেশ বলতে কী বোঝ? ২

গ. তপনের সফলতার পেছনে কোন ধরনের পরিবেশের অবদান বেশি ছিল বলে তুমি মনে করো? তোমার সপক্ষে মতামত দাও ৩

ঘ. পরিবেশগত সুবিধা সঠিকভাবে গ্রহণ ও ব্যবহার করার ওপরই মানুষের উন্নয়ন ও সফলতা অনেকাংশে নির্ভর করে। উদ্দীপকের আলোকে মন্তব্য করো। ৪

১১ নং প্রশ্নের উত্তর


ক যে পারিপার্শ্বিকতার মধ্যে দিয়ে ব্যবসায় প্রতিষ্ঠান গঠিত ও পরিচালিত হয় তাকে ব্যবসায় পরিবেশ বলে।

খ আয়, সঞ্চয়, মূলধন, বিনিয়োগ, অর্থ, ঋণ এদের সমন্বয় যে পরিবেশ গড়ে ওঠে তাকে অর্থনৈতিক পরিবেশ বলে।

অর্থ হচ্ছে ব্যবসায়ের চালিকাশক্তি। দেশের আর্থিক অবস্থার উন্নতি হলে ব্যবসায়ের ক্ষেত্রে ব্যাপক প্রবৃদ্ধি লক্ষ করা যায়। কোনো দেশের উন্নতির পেছনে ঐ দেশের অর্থনৈতিক পরিবেশ গুরুত্বপূর্ণ ভূমিকা রাখে।

গ তপনের সফলতার পেছনে অর্থনৈতিক পরিবেশের অবদান বেশি ছিল। আয়, সঞ্চয়, মূলধন, বিনিয়োগ, আর্থিক প্রতিষ্ঠান, সুনাম এদের সমন্বয় অর্থনৈতিক পরিবেশ গড়ে ওঠে। দক্ষ জনশক্তি, মানব সম্পদও অর্থনৈতিক পরিবেশের অন্তর্ভুক্ত। এ ধরনের উপাদান দেশের ব্যবসায় প্রতিষ্ঠানের ওপর প্রভাব বিস্তার করে।

উদ্দীপকে পলি বিধৌত পদ্মাপাড়ের ছেলে তপন। নদী ভাঙনের কবলে পড়ে গ্রামগুলো নদীগর্ভে বিলীন হয়ে যায়। তপন ব্যাংক থেকে ঋণ নিয়ে নতুন প্রযুক্তিতে নদীতে মাছ চাষ করে। ব্যাংক তপনকে আর্থিক সহায়তা করেছে।

ফলে তপন ব্যবসায় করে আর্থিকভাবে সচ্ছল। এ আর্থিক উপাদানগুলো অর্থনৈতিক পরিবেশের সাথে সামঞ্জস্য। সুতরাং অর্থনৈতিক পরিবেশের উপাদানের কারণে তপন ব্যবসায় সফলতা পেয়েছে।

ঘ উদ্দীপকে পরিবেশগত সুবিধা সঠিকভাবে গ্রহণ ও ব্যবহার করার ওপরই মানুষের উন্নয়নও সফলতা অনেকাংশে নির্ভর করে। আমি এ মন্তব্যের সাথে একমত। যে কোনো ব্যবসায় প্রতিষ্ঠানের সফলতা পরিবেশের বিভিন্ন উপাদানের ওপর নির্ভরশীল।

এসব উপাদানের ওপর ভিত্তি করে ব্যবসায় প্রতিষ্ঠান গড়ে ওঠে। প্রাকৃতিক, অর্থনৈতিক সামাজিক, রাজনৈতিক, প্রযুক্তিগত ও আইনগত ইত্যাদি উপাদান ব্যবসায়কে বিশেষভাবে প্রভাবিত করে।

উদ্দীপকে পলি বিধৌত উর্বর মাটিতে প্রচুর ফসল ফলার কারণে তাদের পরিবার সচ্ছল ছিল। নদী ভাঙনের ফলে গ্রামগুলো নদীতে বিলীন হয়ে যায়। জীবিকার জন্য ফজলু ইটের ভাটায় আর তপন ব্যাংক ঋণ নিয়ে মাছ চাষ করে।

প্রথমে প্রাকৃতিক পরিবেশের কারণে তাদের আর্থিক অবস্থা ভালো ছিল। আবার প্রাকৃতিক পরিবেশের কারণেই তা অসচ্ছল হয়ে পড়ে। পরে অর্থনৈতিক পরিবেশের কারণে তপন ব্যবসায় সফলতা পায়।

পরিবেশের ওপর ভিত্তি করে বিভিন্ন ব্যবসায় প্রতিষ্ঠান গড়ে ওঠে। যেসব দেশে প্রাকৃতিক সম্পদ বেশি সেসব দেশে কৃষিনির্ভর জীবন-জীবিকা তত বেশি। অর্থনৈতিক পরিবেশের ব্যাংক ব্যবস্থা, দক্ষ জনশক্তি ও মানব সম্পদের কারণে শিল্প ক্ষেত্রে উন্নয়ন হচ্ছে।

রাজনৈতিক ও সামাজিক পরিবেশ ব্যবসায়ের ওপর ব্যাপক প্রভাব ফেলে। ব্যবসায় পরিবেশের উপাদানগুলোর সদ্ব্যবহারের ওপর মানুষের উন্নয়ন ও সফলতার অনেকাংশ নির্ভর করে বলে আমি মনে করি।

প্রশ্ন:১২ টাঙ্গাইলের মিসেস তাসলিমা একজন উচ্চ শিক্ষিত মহিলা হয়েও চাকরির পেছনে না ঘুরে তার বৃদ্ধ পিতার দীর্ঘদিনের সফল খ্যাতিসম্পন্ন ব্যবসায় প্রতিষ্ঠান ‘টাঙ্গাইল শাড়ি বিতান’ পরিচালনার দায়িত্ব নেয়।

আগে এ প্রতিষ্ঠানের পণ্যের ব্যাপক চাহিদা থাকলেও ভোক্তার রুচি অনুযায়ী আধুনিক মানের পণ্য সরবরাহ করতে না পারায় প্রতিষ্ঠানটি ব্যাপক সমস্যার সম্মুখীন হয়।

এ সমস্যা থেকে বের হয়ে আসার জন্য তিনি কর্মীদের সাথে আলাপ-আলোচনা করে বিভিন্ন ধরনের গবেষণার মাধ্যমে প্রতিষ্ঠানটিকে আধুনিকরণের জন্য কর্মীদের পরামর্শ দেন। [আইডিয়াল স্কুল অ্যান্ড কলেজ, মতিঝিল, ঢাকা]

ক. ট্রেড কী? ১

খ. ব্যবসায় পরিবেশ বলতে কী বোঝায়? ২

গ. পরিবেশের কোন উপাদানের প্রভাবে মিসেস তাসলিমা চাকরি না করে ব্যবসায়কে বেছে নিলেন? ব্যাখ্যা করো। ৩

ঘ. উদ্দীপকে উল্লিখিত প্রতিষ্ঠানটির বর্তমান সমস্যা উত্তরণে কী করণীয় বলে তুমি মনে করো? যুক্তিসহ ব্যাখ্যা করো। ৪

১২ নং প্রশ্নের উত্তর


ক ব্যবসায়িক ক্ষেত্রে পণ্য বিনিময় তথা ক্রয়-বিক্রয়ের কাজকে ট্রেড বলে।

খ ব্যবসায়ের ওপর প্রত্যক্ষ ও পরোক্ষভাবে প্রভাব বিস্তারকারী উপাদানের সমষ্টি হলো ব্যবসায় পরিবেশ।

কিছু উপাদান ব্যবসায় গঠনে অনুকূল প্রভাব ফেলে। এগুলো ব্যবসায় গঠন ও পরিচালনায় সহায়তা করে থাকে।

আবার আমাদের পারিপার্শিক অবস্থার মধ্যে কিছু উপাদান আছে, যা ব্যবসায়ের ওপর প্রতিকূল প্রভাব ফেলে। এগুলো ব্যবসায় গঠন ও পরিচালনায় বাধার সৃষ্টি করে। এই সহায়তাকারী ও বাধাদানকারী উপাদানের সমন্বয়ই হলো ব্যবসায় পরিবেশ।

গ উদ্দীপকের মিসেস তাসলিমা ব্যবসায়ের সাংস্কৃতিক পরিবেশের ঐতিহ্যগত উপাদানের প্রভাবে চাকরি না করে ব্যবসায়কে বেছে নিলেন। মানুষের মাঝে দীর্ঘদিনে গড়ে ওঠা কিছু ধারণা, দৃষ্টিভঙ্গি, বিশ্বাস, আচরণ, রীতি, প্রথা, ঐতিহ্য ইত্যাদির সমন্বয়ে সাংস্কৃতিক পরিবেশ গড়ে ওঠে। যেমন: সুনাম, সুখ্যাতি, ইতিহাস, ঐতিহ্য ইত্যাদি এ পরিবেশের উপাদান।

উদ্দীপকে টাঙ্গাইলের মিসেস তাসলিমা একজন উচ্চ শিক্ষিত মহিলা। তবে তিনি চাকরির পেছনে না ঘুরে তার বৃদ্ধ পিতার দীর্ঘদিনের সফল খ্যাতি সম্পন্ন ব্যবসায় প্রতিষ্ঠান ‘টাঙ্গাইল শাড়ি বিতান’ পরিচালনার দায়িত্ব নেন।

আগে এ প্রতিষ্ঠানের পণ্যের ব্যাপক চাহিদা ছিল। তাই মিসেস তাসলিমা তার বাবার ব্যবসায়ের সুনামের কারণে চাকরির পরিবর্তে ব্যবসায়ের প্রতি মনোনিবেশ করেন। আর, এ সুনাম-খ্যাতি-ঐতিহ্য সাংস্কৃতিক পরিবেশের উপাদান। সুতরাং, তার ব্যবসায়ের পিছনে সাংস্কৃতিক পরিবেশের প্রভাব রয়েছে।

ঘ উদ্দীপকে উল্লিখিত প্রতিষ্ঠানটির বর্তমান সমস্যা উত্তরণে আধুনিক কলা-কৌশল ও প্রযুক্তির ব্যবহার তথ্যপ্রযুক্তিগত পরিবেশের দিকে নজর দিতে হবে। বিজ্ঞান ও কারিগরি শিক্ষা, প্রশিক্ষণ ও গবেষণা, উন্নত প্রযুক্তির ব্যবহার ইত্যাদি মিলিয়ে একটি দেশের অভ্যন্তরে প্রযুক্তিগত পরিবেশ তৈরি হয়। এ পরিবেশের একটি গুরুত্বপূর্ণ উপাদান হলে গবেষণা ও উন্নয়ন।

উদ্দীপকে বর্ণিত প্রতিষ্ঠানের পণ্যের ব্যাপক চাহিদা ছিল। তবে বর্তমানে ভোক্তার রুচি অনুযায়ী আধুনিক মানের পণ্য সরবরাহ করতে না পারায় প্রতিষ্ঠানটি ব্যাপক সমস্যার সম্মুখীন হয়।

এ থেকে উত্তরণের জন্য কর্মীদের সাথে আলাপ-আলোচনা করে গবেষণার মাধ্যমে তা আধুনিকায়নের পরামর্শ দেয়া হয়। প্রতিষ্ঠানটি গবেষণা ও উন্নয়নের মাধ্যমে আধুনিকায়ন করতে হবে।

এজন্য উন্নত কলাকৌশল ও প্রযুক্তির ব্যবহার নিশ্চিত করতে হবে। আর এ বিষয়টি ব্যবসায়ের প্রযুক্তিগত পরিবেশের অন্তর্ভুক্ত। সুতরাং, মিসেস তাসলিমাকে প্রযুক্তিগত পরিবেশের দিকে খেয়াল রাখতে হবে।

প্রশ্ন: ১৩ সবুজ একজন কৃষক। কপোতাক্ষ নদের পাড়ে তার বাড়ি। প্রচুর ফসল ফলায় তার পরিবার আগে সচ্ছল ছিল। কিন্তু খরার কারণে ফসল উৎপাদন না হওয়ায় তার সংসারে অভাব দেখা দেয়।

তাই সবুজ ব্যবসায় করার চিন্তা করে ‘সবুজ ছায়া’ নামক ঘএঙ থেকে ঋণ নেয়। এ ঋণকৃত অর্থে সে একটি মুদি দোকান দেয়। কয়েক বছরের মধ্যে সে সফল ব্যবসায়ী হিসেবে প্রতিষ্ঠা লাভ করে। [ঢাকা কমার্স কলেজ]

ক. ব্যবসায় পরিবেশ কী? ১

খ. সুষ্ঠুভাবে ব্যবসায় পরিচালনায় রাজনৈতিক পরিবেশের ভূমিকা লেখো। ২

গ. জনাব সবুজের পরিবারে সচ্ছলতার পেছনে কোন ধরনের পরিবেশের অবদান বেশি ছিল? ব্যাখ্যা করো। ৩

ঘ. জনাব সবুজের সফল ব্যবসায়ী হবার পেছনে ব্যবসায় পরিবেশের ভূমিকা রয়েছে-মতামত দাও। ৪

১৩ নং প্রশ্নের উত্তর


ক ব্যবসায়ের ওপর প্রত্যক্ষ ও পরোক্ষভাবে প্রভাব বিস্তারকারী উপাদানের সমষ্টিই হলো ব্যবসায় পরিবেশ।

খ সুষ্ঠুভাবে ব্যবসায় পরিচালনায় অনুকূল রাজনৈতিক পরিবেশ ইতিবাচক ভূমিকা পালন করে। রাজনৈতিক পরিবেশ মূলত কোনো দেশের রাজনীতির চর্চার ধরন ও চিন্তাধারার সাথে জড়িত।

অনুন্নত ও অসহনীয় রাজনৈতিক পরিবেশ দেশের ব্যবসায় পরিচালনাকে বাধাগ্রস্ত করে। অপরদিকে, সু®ু¤ রাজনীতির চর্চা কোনো দেশের ব্যবসায়কে উন্নতির উচ্চ স্তরে পৌঁছে দিতে পারে। তাই, একটি দেশের রাজনৈতিক অবস্থার ওপর সে দেশের ব্যবসায়ের গতি-প্রকৃতি নির্ভর করে।

গ উদ্দীপকের জনাব সবুজের পারিবারিক সচ্ছলতার পেছনে প্রাকৃতিক পরিবেশের অবদান বেশি ছিল। কোনো অঞ্চলের জলবায়ু, ভূ-প্রকৃতি, নদ-নদী প্রভৃতি প্রাকৃতিকভাবে সৃষ্ট উপাদানের সমন্বয়ে প্রাকৃতিক পরিবেশ গড়ে ওঠে।

এ পরিবেশের কোনো উপাদানকে মানুষ বা ব্যবসায়ী তৈরি করতে এমনকি প্রভাবিতও করতে পারে না। মানুষকে এ পরিবেশের সাথে খাপ খাইয়ে চলতে হয়।

উদ্দীপকে বর্ণিত সবুজ একজন কৃষক। কপোতাক্ষ নদের পাড়ে তার বাড়ি। প্রচুর ফসল ফলায় তার পরিবার আগে সচ্ছল ছিল। তাই দেখা যায়, তার পারিবারিক সচ্ছলতার ক্ষেত্রে মূল অবদান ছিল এলাকার জলবায়ু ও ভূ-প্রকৃতি। নদী অনুষিত এলাকায় ফসল ফলানো সহজ হয়। নদীর পাড়ে তার বাড়ি হওয়ায় তিনি প্রচুর ফসল ফলাতে পারতেন।

এরূপ এলাকার জমি উর্বর থাকে ও নদীর পানি ব্যবহার করার সুযোগ থাকায় কৃষি কাজ করা সহজ হয়। এতে কৃষকদের অবস্থার উন্নতি হয়। তাই বলা যায়, জনাব সবুজের পারিবারিক সচ্ছলতার পেছনে প্রাকৃতিক পরিবেশের অবদান বেশি ছিল।

ঘ উদ্দীপকের জনাব সবুজের সফল ব্যবসায়ী হবার পেছনে ব্যবসায়ের অর্থনৈতিক পরিবেশের ভূমিকা রয়েছে। ব্যবসায়ের ওপর প্রত্যক্ষ ও পরোক্ষভাবে প্রভাব বিস্তারকারী উপাদানের সমন্বয় হলো ব্যবসায় পরিবেশ।

কোনো দেশের অর্থ ও ঋণ ব্যবস্থা, জনগণের আয় ও সঞ্চয়, বিনিয়োগ, মানব সম্পদ ইত্যাদির ভিত্তিতে অর্থনৈতিক পরিবেশ গঠিত হয়। এ পরিবেশের উপাদানসমূহের অনুকূল উপস্থিতি ব্যবসায়ের উন্নতিতে ইতিবাচক ভূমিকা পালন করে।

উদ্দীপকে বর্ণিত সবুজ সাংসারিক অভাব দূর করার জন্য ব্যবসায় করার চিন্তা করে।

এজন্য সে সবুজ ছায়া নামক ঘএঙ থেকে ঋণ নেয়। এ ঋণকৃত অর্থে সে একটি মুদি দোকান দেয়। এক পর্যায়ে সে সফল ব্যবসায়ী হিসেবে প্রতিষ্ঠা লাভ করে। এক্ষেত্রে দেখা যায়, সবুজের ব্যবসায় শুরু করা সম্ভব হয়েছে সহজে মূলধন জোগাড় করতে পারায়।

মূলধন সংগ্রহ বা ঋণ প্রাপ্তির সহজলভ্যতা হলো অর্থনৈতিক পরিবেশের উপাদান।

আর এ অর্থনৈতিক উপাদানের অনুকূল উপস্থিতির কারণেই সবুজ কৃষিকাজের পরিবর্তে একজন সফল ব্যবসায়ী হিসেবে প্রতিষ্ঠিত হতে পেরেছে। তাই বলা যায়, জনাব সবুজের সফল ব্যবসায়ী হবার পেছনে ব্যবসায় পরিবেশের ইতিবাচক ভূমিকা রয়েছে।

প্রশ্ন: ১৪ আনোয়ার হাসান কৃষক পরিবারের সন্তান। নিজেদের জমি চাষ করে সে সচ্ছলভাবে জীবিকা নির্বাহ করতেন। কিন্তু নদী ভাঙনের ফলে সব কিছু হারিয়ে সে এখন মানবেতর জীবনযাপন করছে। ব্যবসায় করার ইচ্ছা থাকলেও আর্থিক সহায়তার অভাবে সে এখন ইটভাটায় কাজ নেয়। বর্তমানে সরকার নীতিমালা প্রণয়ন করে নদী ভাঙন এলাকায় ব্যাংক ঋণের ব্যবস্থা চালু করে। [আদমজী ক্যান্টনমেন্ট কলেজ, ঢাকা]

ক. ব্যবসায়িক মূল্যবোধ কী? ১

খ. প্রযুক্তিগত পরিবেশ বলতে কী বোঝায়? ২

গ. আনোয়ার হাসানের জীবনযাত্রার পট পরিবর্তনে কোন পরিবেশের প্রভাব সবচেয়ে বেশি? ব্যাখ্যা করো। ৩

ঘ. সরকার নীতিমালা প্রণয়নের ফলে কী আনোয়ার হাসানের মতো অসহায় লোকদের আর্থিক অবস্থার পরিবর্তন সম্ভব হবে? মতামত দাও। ৪

১৪ নং প্রশ্নের উত্তর


ক ব্যবসায় পরিচালনায় ভালো-মন্দ দিক সম্পর্কে স্থায়ীভাবে গড়ে ওঠা বিশ্বাস, ধ্যান-ধারণা, মতামত প্রভৃতি বিষয়কে ব্যবসায়িক মূল্যবোধ বলে।

খ বিজ্ঞান ও প্রযুক্তিগত উপাদানের সমন্বিত রূপই হলো প্রযুক্তিগত পরিবেশ। বিজ্ঞান ও কারিগরি শিক্ষা, গবেষণাধর্মী প্রতিষ্ঠান, উন্নত প্রযুক্তির ব্যবহার আধুনিক কলাকৌশল ও পদ্ধতি ইত্যাদি মিলিয়ে প্রযুক্তিগত পরিবেশ সৃষ্টি হয়।

যেসব প্রতিষ্ঠান বিজ্ঞান ও প্রযুক্তিগত পরিবেশে উন্নত তারা শিল্প বাণিজ্যেও উন্নত হয়। বিভিন্ন বহুজাতিক কোম্পানি ও দেশি কিছু কর্পোরেট প্রতিষ্ঠান উন্নত প্রযুক্তির ব্যবহারে যতœবান।

গ উদ্দীপকের আনোয়ার হাসানের জীবনযাত্রার পটপরিবর্তনে প্রাকৃতিক পরিবেশের প্রভাব সবচেয়ে বেশি।

কোনো দেশের জলবায়ু, ভূ-প্রকৃতি, মৃত্তিকা, নদ-নদী, আয়তন, অবস্থান ইত্যাদির সমন্বয়ে প্রাকৃতিক পরিবেশ গড়ে ওঠে। এ পরিবেশ মানুষ সৃষ্টি করতে পারে না।

আবার এ পরিবেশের ওপর মানুষ কোনো প্রভাব বিস্তার করতে পারে না। ব্যবসায় প্রতিষ্ঠানের সফলতা বা বিফলতায় এ পরিবেশ প্রভাব ফেলে। উদ্দীপকের আনোয়ার হাসান কৃষক পরিবারের সন্তান।

তিনি নিজেদের জমি চাষ করে সচ্ছলভাবে জীবিকা নির্বাহ করতেন। কিন্তু নদী ভাঙনের ফলে সব কিছু হারিয়ে তিনি এখন মানবেতর জীবনযাপন করছেন।

নদী ভাঙন একটি প্রাকৃতিক বিপর্যয়। এ বিপর্যয় তার জীবনে প্রতিকূল প্রভাব ফেলে। এ নদী ভাঙন তাকে তার জীবিকা পরিবর্তন করতে বাধ্য করে। এসব বৈশিষ্ট্য প্রাকৃতিক পরিবেশের সাথে সম্পর্কিত। তাই বলা যায়, আনোয়ার হাসানের জীবনযাত্রার পটপরিবর্তনে প্রাকৃতিক পরিবেশের প্রভাব সবচেয়ে বেশি।

ঘ সরকারি নীতিমালা প্রণয়নের ফলে উদ্দীপকের আনোয়ার হাসানের মতো অসহায় লোকদের আর্থিক অবস্থার পরিবর্তন সম্ভব হবে। জনগণের কল্যাণের উদ্দেশ্য সরকার বিভিন্ন নীতিমালা প্রণয়ন করেন।

পরিবেশের প্রতিকূল অবস্থার মোকাবেলা করতে এসব নীতিমালা সাহায্য করে। তাই সরকার বিভিন্ন পরিস্থিতিতে প্রয়োজনীয় নীতিমালা প্রণয়ন করেন।

উদ্দীপকের আনোয়ার হাসান কৃষিকাজ করে জীবিকা নির্বাহ করতেন। কিন্তু নদী ভাঙনের ফলে সবকিছু হারিয়ে তিনি এখন মানবেতর জীবনযাপন করছেন। ব্যবসায় করার ইচ্ছা থাকলেও আর্থিক সহায়তার অভাবে তিনি তখন ইটভাটায় কাজ নেন। বর্তমানে সরকার নীতিমালা প্রণয়ন করে নদী ভাঙন এলাকায় ব্যাংক ঋণের ব্যবস্থা চালু করে।

নদী ভাঙনের ফলে আনোয়ার হাসানের মতো অনেকেই অসহায় হয়ে পড়েছে। তাই তাদের আর্থিক সহায়তা প্রয়োজন। অসহায় জনগণের প্রতিকূল অবস্থা মোকাবিলায় সরকার এগিয়ে আসে। সরকার নীতিমালা প্রণয়ন করে ব্যাংক ঋণের ব্যবস্থা করে।

এতে জনগণ ব্যাংক থেকে ঋণ নিয়ে ব্যবসায় প্রতিষ্ঠা করতে পারবে। এতে তাদের আর্থিক উন্নতি হবে। তাই বলা যায়, সরকারি নীতিমালা প্রণয়নের ফলে আনোয়ার হাসানের মতো অসহায় লোকদের আর্থিক অবস্থার পরিবর্তন সম্ভব।

প্রশ্ন: ১৫ জনাব রফিক গাজীপুরে একটি পোশাক কারখানা স্থাপন করেন। এখানে জমির মূল্য অপেক্ষাকৃত কম এবং পর্যাপ্ত দক্ষ শ্রমিক পাওয়া যায়। ফলে বিনিয়োগ কম করেও মুনাফার পরিমাণ বেশি হয়।

তিনি দেখলেন তার কারখানার পার্শ্ববর্তী ‘রংধনু’ নামক একটি পোশাক কারখানার শ্রমিকদের কাজের সময় ও কার্য পরিবেশ নিয়ে শ্রম অসন্তোষ চলছে। মালিক পক্ষ ‘রংধনু’ নামক পোশাক কারখানাটি তালাবদ্ধ করার ঘোষণা দেয়। [রাজবাড়ী সরকারি কলেজ]

ক. পরিবেশ কী? ১

খ. সামাজিক পরিবেশ বলতে কী বোঝায়? ২

গ. পরিবেশের কোন উপাদান বিবেচনা করে উদ্দীপকের জনাব রফিক পোশাক কারখানা স্থাপন করেন? ব্যাখ্যা করো। ৩

ঘ. ‘রংধনু’ পোশাক শিল্পে শ্রম অসন্তোষ ও তালাবদ্ধকরণ ব্যবসায় পরিবেশের যে উপাদানের অন্তর্গত উদ্দীপকের আলেকে তা বিশ্লেষণ করো। ৪

১৫ নং প্রশ্নের উত্তর


ক যে বিষয়গুলো জীবনধারণ বা কর্মকাণ্ডের ওপর প্রত্যক্ষ ও পরোক্ষভাবে প্রভাব বিস্তার করে সেগুলোর সমষ্টিকে পরিবেশ বলে। খ সমাজে বসবাসরত মানুষের সংখ্যা, শিক্ষা ব্যবস্থা, বেকারত্ব, জাতীয়তা, চিন্তাধারা, রীতি-নীতি প্রভৃতি উপাদানের সমন্বয়ে যে পরিবেশ গড়ে ওঠে তাকে সামাজিক পরিবেশ বলে।

ব্যবসায় সমাজের একটি অবিচ্ছেদ্য অংশ। সমাজের সব উপকরণ ব্যবহার করেই ব্যবসায় পরিচালিত হয়। সমাজের যে উপাদানগুলো ব্যবসায়িক কর্মকাণ্ডে প্রত্যক্ষ বা পরোক্ষভাবে প্রভাব বিস্তার করে তা নিয়েই গঠিত হয় ব্যবসায়ের সামাজিক পরিবেশ।

গ পরিবেশের অর্থনৈতিক উপাদান বিবেচনা করে উদ্দীপকের জনাব রফিক পোশাক কারখানা স্থাপন করেন। ই

কোনো দেশের অর্থ ও ঋণ ব্যবস্থা, জনগণের আয় ও সঞ্চয়,

বিনিয়োগ, জনসম্পদ ইত্যাদি অর্থনৈতিক উপাদানের সমন্বয়ে অর্থনৈতিক পরিবেশ সৃষ্টি হয়। ব্যবসায় শুরুর আগে এ বিষয়গুলোকেই গুরুত্ব দেওয়া হয়।

উদ্দীপকের জনাব রফিক গাজীপুরে একটি পোশাক কারখানা স্থাপন করেন। এখানে জমির মূল্য অপেক্ষাকৃত কম এবং পর্যাপ্ত দক্ষ শ্রমিক পাওয়া যায়। ফলে কম বিনিয়োগ করেও মুনাফা বেশি পাওয়া যায়। অর্থাৎ তিনি উৎপাদনের অর্থনৈতিক উপকরণকে প্রাধান্য দিয়েছেন। আর তা হলো সহজলভ্য জমি ও সস্তায় দক্ষ শ্রমিক নিয়োগ।

এগুলো অর্থনৈতিক পরিবেশের উপাদান। তাই বলা যায়, জনাব রফিক পোশাক কারখানা স্থাপনে অর্থনৈতিক পরিবেশের উপাদান বিবেচনা করেছেন।

ঘ উদ্দীপকে ‘রংধনু’ পোশাক শিল্পে শ্রম অসন্তোষ ও তালাবদ্ধকরণ ব্যবসায় পরিবেশের রাজনৈতিক পরিবেশের অন্তর্গত। অ

রাজনৈতিক পরিবেশে মূলত কোনো দেশের রাজনীতির চর্চার ধরন ও চিন্তাধারার সাথে জড়িত। এর অন্তর্ভুক্ত হলো রাজনৈতিক স্থিতিশীলতা, আইনশৃঙ্খলা পরিস্থিতি, শ্রমিক-মালিক সম্পর্ক ইত্যাদি।

উদ্দীপকের জনাব রফিকের কারখানার পাশে রংধনু নামে একটি পোশাক শিল্প রয়েছে। সেখানে শ্রমিকদের কাজের সময় ও কাজের পরিবেশ নিয়ে শ্রম অসন্তোষ চলছে। এর প্রেক্ষিতে মালিকপক্ষ রংধনু নামক পোশাক কারখানাটি তালাবদ্ধ করার ঘোষণা দেয়। উক্ত প্রতিষ্ঠানের মালিক ও শ্রমিক পক্ষের মধ্যে সম্পর্ক ভালো নয়।

আর এটি রাজনৈতিক পরিবেশের অন্তর্গত। এই রাজনৈতিক পরিবেশ ভালো না হয়ে অস্থিতিশীল হয়ে গেলে ব্যবসায়ের পরিবেশেও অস্থিরতা দেখা দেয়। যার প্রমাণ আমরা উদ্দীপকে দেখতে পাই। অর্থাৎ অস্থিতিশীল পরিবেশের কারণে প্রতিষ্ঠানে তালাবদ্ধ করার ঘোষণা দেওয়া হয়।

প্রশ্ন: ১৬ জনাব কামাল একজন কাপড় উৎপাদনকারী। সিরাজগঞ্জের বেলকুচিতে তিনি কাপড় উৎপাদনের জন্য একটি ফ্যাক্টরি স্থাপন করেন। ঈদকে সামনে রেখে তিনি প্রায় ৫০ কোটি টাকার কাপড় উৎপাদন করে সারা দেশে সরবরাহ করেন।

ব্যবসায়ে অনেক লাভ হওয়ায় তিনি এখন বিদেশে কাপড় রপ্তানি করার চিন্তা ভাবনা করছেন। কিন্তু বিদেশে কাপড় রপ্তানির কিছু সরকারি বিধিনিষেধ থাকায় তিনি অপারগ হন। [বিয়াম মডেল স্কুল এন্ড কলেজ, বগুড়া]

ক. ব্যবসায় কোন ধরনের কাজ? ১

খ. প্রত্যক্ষ সেবা বলতে কী বোঝায়? ২

গ. উদ্দীপকে বর্ণিত জনাব কামাল কোন ধরনের ব্যবসায় পরিবেশের সুবিধার কারণে অনেক কাপড় উৎপাদন করেন? ব্যাখ্যা করো। ৩

ঘ. কোন পরিবেশের কারণে জনাব কামাল বিদেশে কাপড় রপ্তানি করতে অপারগ হন? উদ্দীপকের আলোকে বিশ্লেষণ করো। ৪

১৬ নং প্রশ্নের উত্তর


ক ব্যবসায় এক ধরনের বৈধ অর্থনৈতিক কাজ। অ

মখ গ্রাহকদের প্রত্যক্ষভাবে সেবা দেওয়ার বিনিময়ে অর্থ উপার্জন করাকে প্রত্যেক্ষ সেবা বলে। এটি দেখা বা স্পর্শ করা যায় না। এ ছাড়া এর মালিকানাও হস্তান্তর করা যায় না। নির্দিষ্ট ফি-এর বিনিময়ে এ সেবা পাওয়া যায়। যেমন: ডাক্তারি, ওকালতি, অডিট ফার্ম প্রভৃতি এ সেবার উদাহরণ।

গ উদ্দীপকে বর্ণিত জনাব কামাল সামাজিক পরিবেশের সুবিধার কারণে অনেক কাপড় উৎপাদন করেন। অ

সমাজের মানুষের রীতি-নীতি, ধর্মীয় অনুষ্ঠান, সংস্কৃতি, মূল্যবোধ, শিক্ষা প্রভৃতি উপাদান নিয়ে সামাজিক পরিবেশ গঠিত হয়। এক্ষেত্রে মানুষের ধর্মীয় বিশ্বাস ও ধ্যান-ধারণা ব্যবসায়ের উন্নয়নে খুবই সহায়ক ভূমিকা রাখে।

উদ্দীপকের জনাব কামাল একজন কাপড় উৎপাদনকারী। তিনি কাপড় উৎপাদনের জন্য একটি ফ্যাক্টরি স্থাপন করেন। ঈদকে সামনে রেখে তিনি প্রায় ৫০ কোটি টাকার কাপড় উৎপাদন করে সারা দেশে সরবরাহ করেন।

স্বাভাবিকভাবেই ঈদ উপলক্ষে মুসলমানরা নতুন কাপড় ক্রয় করে। তাই ব্যবসায়ীরা মুনাফা বাড়ানোর লক্ষ্যে অধিক কাপড় উৎপাদন করে থাকেন। এ ঈদ সামাজিক পরিবেশের একটি উপাদান। তাই বলা যায়, সামাজিক পরিবেশের সুবিধার কারণে জনাব কামাল অনেক কাপড় উৎপাদন করেন।

ঘ রাজনৈতিক পরিবেশের কারণে জনাব কামাল বিদেশে কাপড় রপ্তানি করতে অপারগ হন। দেশের সার্বভৌমত্ব, সরকারের স্থিতিশীলতা, দৃষ্টিভঙ্গি ও নীতিমালা প্রভৃতি মিলে রাজনৈতিক পরিবেশে গঠিত হয়। বাংলাদেশে বৈদেশিক বিনিয়োগের পথে বড় বাধা এ পরিবেশ। সরকারি নীতিমালা ব্যবসায় কার্যক্রমকে ব্যাপকভাবে প্রভাবিত করে।

উদ্দীপকে তিনি জনাব কামাল ঈদকে সামনে রেখে অনেক কাপড় উৎপাদন করেন। ব্যবসায়ের লাভ হওয়ায় তিনি এখন বিদেশে কাপড় রপ্তানি করার চিন্তাভাবনা করছেন। কিন্তু, কিছু সরকারি বিধিনিষেধ থাকায় বিদেশে কাপড় রপ্তানি করতে তিনি অপরাগ হন।

বর্তমান বিশ্বায়নের যুগ। এ যুগে কোনো দেশই ব্যবসায় বান্ধব নীতিমালা ছাড়া উন্নয়ন করতে পারে না। সরকারি নীতিমালাগুলো ব্যবসায় বান্ধব না হলে ব্যবসায়ী প্রতিষ্ঠানগুলো সুষ্ঠুভাবে ব্যবসায় পরিচালনা করতে ব্যর্থ হয়।

এছাড়া ব্যবসায় সম্প্রসারণেও তারা বাধার সম্মুখীন হন। সরকারি নীতিমালা রাজনৈতিক পরিবেশের অন্তর্ভুক্ত। তাই বলা যায়, রাজনৈতিক পরিবেশের কারণে জনাব কামাল কাপড় রপ্তানি করতে অপারগ হন।

প্রশ্ন: ১৭ মি. সুমন হাবীব বিদেশ থেকে ফিরে ব্যবসায় করবে ভাবলেন। প্রথমে ভাবলেন কম্পিউটার নেটওয়ার্ক সিস্টেমের ওপর কিছু একটা করবেন। কিন্তু দক্ষ জনশক্তি, বাজার, মূলধন ইত্যাদি বিষয়ে অনিশ্চয়তা ভেবে পরবর্তীতে দেশের মানুষের ইতিহাস ও ঐতিহ্যের সাথে মিলিয়ে কোনো একটা ব্যবসায় দাঁড় করানোর চিন্তা করলেন।

তিনি একটা ফ্যাশন হাউজ গড়ে তুললেন। যেখানে পুরনো ঐতিহ্যের সাথে নতুন চিন্তার সমন্বয় ঘটিয়ে নিত্য-নতুন ডিজাইনের পোশাক বাজারে নিয়ে আসলেন। সবাই তার এ কাজের সমাদর করছে। [কালেক্টরেট স্কুল এন্ড কলেজ, রংপুুর]

ক. পরিবেশ কী? ১

খ. প্রযুক্তিগত পরিবেশ বলতে কী বোঝায়? ২

গ. মি. সুমন কোন ধরনের পরিবেশের নেতিবাচক প্রভাব দেখে পিছিয়ে এসেছিলেন ব্যাখ্যা করো। ৩

ঘ. মি. সুমনের পরবর্তী চিন্তায় যে পরিবেশ প্রভাব রেখেছে তার যথার্থতা বিশ্লেষণ করো। ৪

১৭ নং প্রশ্নের উত্তর


ক মানুষ যে পারিপার্শ্বিককতার মধ্যে বসবাস ও জীবনধারণ করে এবং যা প্রত্যক্ষ বা পরোক্ষভাবে জীবনধারাকে প্রভাবিত করে তাকেই পরিবেশ বলে।

খ বিজ্ঞান ও প্রযুক্তিগত উপাদানের সমন্বিত রূপই হলো প্রযুক্তিগত পরিবেশ। বিজ্ঞান ও কারিগরি শিক্ষা, গবেষণাধর্মী প্রতিষ্ঠান, উন্নত প্রযুক্তির ব্যবহার, আধুনিক কলাকৌশল ও পদ্ধতি ইত্যাদি মিলিয়ে প্রযুক্তিগত পরিবেশ সৃষ্টি হয়। যে সব দেশ বিজ্ঞান ও প্রযুক্তিগত পরিবেশে উন্নত তারা শিল্প বাণিজ্যেও উন্নত হয়। প্রযুক্তিগত উন্নয়ন উৎপাদন প্রক্রিয়াকে সহজ করে।

গ উদ্দীপকের মি. সুমন অর্থনৈতিক পরিবেশের নেতিবাচক প্রভাব দেখে ব্যবসায় থেকে পিছিয়ে এসেছিলেন। অ

অর্থনৈতিক পরিবেশ দেশের জনগণের আয়, সঞ্চয়, অর্থ, ঋণ, মূলধন ও জনসম্পদ ইত্যাদির ওপর ভিত্তি করে গড়ে ওঠে।

যে দেশে অভ্যন্তরীণ ও বৈদেশিক বিনিয়োগ ভালো, জনশক্তি আশাব্যঞ্জক এবং মূলধনের পরিমাণ পর্যাপ্ত সেই দেশ তত অগ্রগতি লাভ করে। উদ্দীপকে মি. সুমন হাবীব বিদেশ থেকে ফিরে ব্যবসায় করার সিদ্ধান্ত নেন। তিনি কম্পিউটার নেটওয়ার্ক এর ওপর কিছু একটা করবে বলে ভাবছেন।

কিন্তু দক্ষ জনশক্তি, বাজার, মূলধন ইত্যাদি বিষয়ে অনিশ্চিত হওয়ায় ব্যবসায় থেকে পিছিয়ে আসেন। কারণ, দক্ষ জনশক্তি ছাড়া প্রযুক্তিগত কাজ করা সম্ভব নয়।

অন্যদিকে, ব্যবসায় শুরু করতে পর্যাপ্ত মূলধন ও যথাযথ বাজার ব্যবস্থা থাকতে হয়, যা অর্থনৈতিক পরিবেশের অন্তর্গত। তাই বলা যায়, মি. সুমন অর্থনৈতিক পরিবেশের নেতিবাচক প্রভাবের কারণে ব্যবসায় থেকে পিছিয়ে এসেছিলেন।

ঘ উদ্দীপকের মি. সুমনের পরবর্তী চিন্তায় সামাজিক পরিবেশের প্রভাব আছে বলে আমি মনে করি। কোনো জাতির মানুষের সংখ্যা, ধর্ম, বিশ্বাস, চিন্তাধারা, মূল্যবোধ, সংস্কৃতি, শিক্ষা, রীতি-নীতি, দেশি ঐতিহ্য ইত্যাদি নিয়ে সামাজিক পরিবেশ গড়ে ওঠে। এরূপ পরিবেশ ব্যবসায়কে বিশেষভাবে প্রভাবিত করে।

উদ্দীপকে মি. সুমন হাবীব পরবর্তীতে দেশের মানুষের ইতিহাস ও ঐতিহ্যের সাথে মিলিয়ে কোনো একটি ব্যবসায় দাঁড় করানোর চিন্তা করেন। তিনি একটি ফ্যাশন হাউজ গড়ে তোলেন; যা পুরাতন ঐতিহ্যের সাথে নতুন ডিজাইনের সমন্বয় ঘটিয়ে পোশাক তৈরির কাজে নিয়োজিত।

পরবর্তী পরিস্থিতিতে মি. সুমন দেশের ধ্যান-ধারণা ও চিন্তার বিকাশ ঘটিয়ে ব্যবসায় শুরু করেন। তিনি এক্ষেত্রে মানুষের চাহিদা ও ঐতিহ্যের কথা গুরুত্বের সাথে তুলে ধরেন।

তিনি তার ফ্যাশন হাউজে দেশের সংস্কৃতির ওপর ভিত্তি করে নতুন ডিজাইনের রুচিসম্পন্ন পণ্য তৈরি করেন। যা সামাজিক পরিবেশকে প্রভাবিত করে। তাই বলা যায়, মি. সুমনের পরবর্তী চিন্তায় ব্যবসায়ের সামাজিক পরিবেশ গুরুত্বপূর্ণ ভূমিকা পালন করে।

প্রশ্ন: ১৮ মি. চৌধুরী উচ্চবিত্ত পরিবারের সন্তান। লেখাপড়া শেষ করে তিনি একটি গার্মেন্টস কারখানা স্থাপন করলেন। শ্রমিকদের সহজ প্রাপ্যতা, স্বল্প মজুরি, সহজ অর্ডার প্রাপ্তি, শ্রমিকদের নিখুঁত কাজ সব মিলিয়ে অল্প দিনের মধ্যে তিনি সফল ব্যবসায়ী হিসেবে আবির্ভূত হলেন।

তিনি শ্রমিকদের জন্য গার্মেন্টস কারখানা, ডে-কেয়ার সেন্টার, সহজ নির্গমন পথ, অগ্নিনির্বাপণ ব্যবস্থা ও প্রশিক্ষণের ব্যবস্থা করলেন। কিন্তু পার্শ্ববর্তী একটি কারখানা যেখানে পর্যাপ্ত পানি, নির্গমন পথ ও অগ্নিনির্বাপক ব্যবস্থা নেই সেখানে হঠাৎ একদিন আগুন লেগে অনেক শ্রমিক মারা যায়। এতে তিনি ভীষণ মর্মাহত হন। [কুমিল্লা কমার্স কলেজ]

ক. ভৌগোলিক পরিবেশ কী? ১

খ. ব্যবসায়িক মূল্যবোধ কোন পরিবেশের অন্তর্ভুক্ত? বুঝিয়ে লেখো। ২

গ. ব্যবসায়িক কোন অনুকূল পরিবেশের কারণে মি. চৌধুরী সফল ব্যবসায়ী? ব্যাখ্যা করো। ৩

ঘ. ব্যবসায়ের কোন পরিবেশের যথার্থ প্রয়োগ করলে পার্শ্ববর্তী গার্মেন্টসটিতে দুর্ঘটনা ঘটত না বলে তুমি মনে করো? তোমার উত্তরের পক্ষে যুক্তি দাও। ৪

১৮ নং প্রশ্নের উত্তর


ক প্রকৃতি প্রদত্ত উপাদানগুলোর সমন্বয়ে যে পরিবেশের সৃষ্টি হয়, তাকে ভৌগোলিক পরিবেশ বলে। অ

সহায়ক তথ্য কোনো দেশের জলবায়ু, নদ-নদী, ভূপ্রকৃতি, মৃত্তিকা, আয়তন, অবস্থান প্রভৃতি ভৌগোলিক পরিবেশের উপাদান।

খ ব্যবসায়িক মূল্যবোধ সামাজিক পরিবেশের অন্তর্ভুক্ত। কোনো সমাজের মানুষের সংখ্যা, ধর্ম, বিশ্বাস, মূল্যবোধ ও আচরণ প্রভৃতি সামাজিক পরিবেশের উপাদান। আবার কোনো সমাজে ব্যবসায়ীদের মধ্যে দীর্ঘদিনে গড়ে ওঠা দৃষ্টিভঙ্গি বা বিশ্বাস হলো ব্যবসায়িক মূল্যবোধ। কোনো সমাজে ব্যবসায় পরিচালনায় সঠিক ব্যবসায়িক মূল্যবোধ থাকা প্রয়োজন।

গ অনুকূল অর্থনৈতিক পরিবেশের কারণে উদ্দীপকের মি. চৌধুরী সফল ব্যবসায়ী। জনগণের আয় ও সঞ্চয়, অর্থ ও ঋণ ব্যবস্থা, বিনিয়োগ, মূলধন ও জনসম্পদ প্রভৃতির সমন্বয়ে অর্থনৈতিক পরিবেশ গড়ে ওঠে।

এ পরিবেশের জনসম্পদ উপাদানটি ব্যবসায়ে সফলতার গুরুত্বপূর্ণ ভূমিকা রাখে। উদাহরণস্বরূপ, আমাদের পার্শ্ববর্তী দেশ জাপান জনসম্পদের উপযুক্ত ব্যবহারের কারণে ব্যবসায়ে উন্নতি লাভ করেছে।

উদ্দীপকের মি. চৌধুরী উচ্চবিত্ত পরিবারের সন্তান। লেখাপড়া শেষ করে তিনি একটি গার্মেন্টস কারখানা স্থাপন করলেন। শ্রমিকদের সহজ প্রাপ্যতা, স্বল্প মজুরি, সহজ অর্ডার প্রাপ্তি, শ্রমিকদের নিখুঁত কাজ সব মিলিয়ে অল্পদিনের মধ্যে তিনি সফল ব্যবসায়ী হিসেবে আবির্ভূত হলেন।

শ্রমিকদের সহজলভ্যতা এবং তাদের দক্ষতা অর্থনৈতিক পরিবেশের মানব সম্পদ উপাদানের অন্তর্ভুক্ত। আবার মি. চৌধুরী শ্রমিকদের জন্য গার্মেন্টস কারখানা, ডে কেয়ার সেন্টার, সহজ নির্গমন পথ ও প্রশিক্ষণের ব্যবস্থা করেছেন, যা মি. চৌধুরীকে অনুকূল পরিবেশ পেতে এবং ব্যবসায়ে সফল হতে সাহায্য করেছে।

ঘ আইনগত পরিবেশের যথার্থ প্রয়োগ করলে উদ্দীপকের পার্শ্ববর্তী গার্মেন্টসটিতে দুর্ঘটনা ঘটত না বলে আমি মনে করি। ই

দেশি ও আন্তর্জাতিক পর্যায়ে পাস করা বিভিন্ন আইনের সমন্বয়ে একটা দেশে আইনগত পরিবেশ সৃষ্টি হয়।

এসব আইনের যথাযথ প্রয়োগের কারণে ব্যবসায়ী তার ইচ্ছামতো ব্যবসায় স্থাপন ও পরিচালনা করতে পারে না। এ আইনসমূহের যথাযথ প্রয়োগ করলে প্রতিষ্ঠানে দুর্ঘটনা এড়ানো সম্ভব হয়।

উদ্দীপকের মি. চৌধুরী শ্রমিকদের জন্য গার্মেন্টস কারখানা, ডে কেয়ার সেন্টার, সহজ নির্গমন পথ, অগ্নিনির্বাপক ব্যবস্থা ও প্রশিক্ষণের ব্যবস্থা করলেন। কিন্তু পার্শ্ববর্তী একটি কারখানায় পর্যাপ্ত পানি নির্গমন পথ ও অগ্নিনির্বাপক ব্যবস্থা নেই। সেখানে হঠাৎ একদিন আগুন লেগে অনেক শ্রমিক মারা যায়। এতে তিনি ভীষণ মর্মাহত হন।

দেশের প্রচলিত শ্রম ও কারখানা আইন অনুযায়ী তার কর্মচারীদের নিরাপত্তার ব্যবস্থা করা উচিত ছিল। তিনি যদি আইন অনুসারে পর্যাপ্ত পানি নির্গমন পথ ও অগ্নিনির্বাপক ব্যবস্থা করতেন তাহলে অগ্নি দুর্ঘটনা ঘটত না। সুতরাং, পার্শ্ববর্তী গার্মেন্টসটিতে আইনগত পরিবেশের যথার্থ প্রয়োগ করলে দুর্ঘটনা এড়ানো যেত।

